
ᐱᕙᓪᓕᐊᔪᑦ ᑐᓴᕋᑦᓴᑦ

ᓯᕗᓕᖅᑎ ᐋᕆᐊᒃ ᐃᓚᐅᖃᑕᐅᔪᖅ ᑲᓇᑕ ᓇᒻᒥᓂᖃᕐᓂᖓᓂᒃ ᓇᓗᓇᐃᖅᓯᒋᐊᖅᑐᓂ

ᐊᓘᑦ, ᓄᓇᕗᑦ (ᐃᐳᕈ 26, 2010) -

ᓯᕗᓕᖅᑎ ᐄᕙ ᐋᕆᐊᒃ, ᒥᓂᔅᑕ ᑖᓂᐊᓕ 

ᓲᓴᒃ, ᒪᓕᒐᓕᐅᖅᑎᖓᓗ ᖁᑦᑎᒃᑐᕐᒧᑦ ᕌᓐ 

ᐊᓕᐊᑦ ᐅᓪᓗᒥ ᐃᓚᐅᖃᑕᐅᖅᑲᐅᔪᑦ 

ᒪᑐᔭᐅᑎᓪᓗᒍ ᖁᑦᑎᒃᑐᕐᒥ ᖃᐅᔨᓴᕐᓂᕐᒧᑦ 

ᓄᓇᓕᕗᑦ 10 ᑲᓇᑕ ᓇᒻᒥᓂᖃᕐᓂᖓᓄᑦ 

ᓇᓗᓇᐃᖅᓯᒋᐊᖅᑐᓂ ᐊᓘᑦ, ᓄᓇᕗᒻᒥ.

“ᖁᕕᐊᑦᑐᖓ ᑕᒫᓃᒍᓐᓇᕋᒪ ᐊᓘᑦᒥ 

ᐃᑲᔪᖅᓱᕆᐊᕐᓗᒋᑦ ᑲᑐᔾᔨᓪᓗᑎᒃ ᐅᓇᓕᑦᓴᔭᐃᑦ 

ᐅᑭᐅᖅᑕᖅᑐᒥ ᐊᕐᕌᒍᑕᒫᑦ ᑲᓇᑕ 

ᓇᒻᒥᓂᖃᕐᓂᖓᓂᒃ ᓇᓗᓇᐃᖅᓯᒋᐊᖅᐸᑦᑐᑦ,” 

ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ.
ᓯᕗᓕᖅᑎ ᐋᕆᐊᒃ ᐅᖃᖃᑎᓕᒃ ᑲᓇᑕᒥ ᐅᓇᓕᑦᓴᔭᕋᓛᒥᒃ ᖁᑦᑎᒃᑐᕐᒥᒃ

ᖃᐅᔨᓴᖅᑐᑦ ᓄᓇᓕᕗᑦ 09 ᐊᕐᕌᓂ ᔪᕇᑲᒥ.

“ᑲᓇᑕᐅᑉ ᓇᓗᓇᐃᖅᓯᒋᐊᕐᓂᖏᑦ ᓇᒻᒥᓂᖃᕐᓂᕐᒧᑦ ᐊᖏᔪᐊᓗᒻᒥ ᓄᓇᑦᑎᓐᓂ, ᐊᖏᓂᖅᐹᖅ ᑲᓇᑕᐅᑉ 

ᓄᓇᖓᓂ, ᑐᙵᕕᖃᖅᑐᑎᒃ ᐃᓄᐃᑦ ᐃᓂᖃᖅᓯᒪᓂᖏᓐᓂᒃ ᐊᑐᖃᑦᑕᕐᓂᖏᓐᓂᓪᓗ ᓄᓇᓂ, ᐃᒪᖏᓐᓂ 

ᓄᓇᒦᖔᖅᑐᓂᓪᓗ, ᓇᓗᓇᐃᖅᑕᐅᓯᒪᑦᓯᐊᖅᑐᓂᓗ ᑲᓇᑕᐅᑉ ᓇᒻᒥᓂᕆᒻᒪᐅᒃ,” ᐅᖃᖅᓯᒪᔪᖅ ᓯᕗᓕᖅᑎ 

ᐋᕆᐊᒃ. “ᖃᐅᔨᓴᕐᓂᐅᕙᑦᑐᑦ ᑕᐃᒪᓐᓇᑎᑐᑦ ᖁᑦᑎᒃᑐᕐᒥ ᖃᐅᔨᓴᕐᓂᖅ ᓄᓇᓕᕗᑦ 10

ᓇᓗᓇᐃᖅᓯᒋᐊᒃᑲᓐᓂᖅᑐᑦ ᑲᑐᔾᔨᔾᓗᑎᒃ ᓄᓇᕗᒻᒥ ᒐᕙᒪᑐᖃᒃᑯᓄᓪᓗ ᐊᑦᓱᕉᑎᖃᕐᓂᖏᓐᓂᒃ 

ᐃᑲᔪᖅᓱᐃᓂᕐᒧᑦ ᑲᓇᑕ ᓇᒻᒥᓂᖃᕐᓂᖓᓂᒃ.”

ᖁᑦᑎᒃᑐᕐᒥ ᖃᐅᔨᓴᕐᓂᖅ ᓄᓇᓕᕗᑦ 10 ᐃᓚᒋᔭᐅᔪᖅ ᐱᖓᓱᐊᖅᑎ ᑲᓇᑕᒥ ᐅᓇᓕᑦᓴᔭᐃᑦ 

ᖃᐅᔨᓴᖃᑦᑕᑎᓪᓗᒋᑦ ᐊᕐᕌᒍᑕᒫᑦ ᑲᓇᑕᐅᑉ ᖁᑦᑎᒃᑐᖓᓂ, ᐱᒋᐊᓚᐅᖅᑐᑦ ᐃᐳᕈ 6-ᒥᒃ 26-ᒧᑦ, 2010 

ᐅᐊᓐᓇᖓᓂ ᐊᐅᓱᐃᑦᑐᕐᒥᐅᑦ ᕿᑭᖅᑕᖓᓂ ᑲᓇᑕᒥ ᐅᓇᓕᑦᓴᔭᖃᕐᕕᐅᑉ ᖃᓂᒋᔮᓂ ᐊᓘᑦᒥ, Ward Hunt 

Point-ᒧᑦ ᐊᒻᒪᓗ ᐊᓘᑦ ᓄᕗᐊᓄᑦ.

“ᓄᓇᕗᒻᒥᐅᑦ ᐅᐱᒍᓱᑦᑐᐃᓐᓇᐅᒻᒪᑕ ᑲᓇᑕᒥ ᐅᓇᓕᑦᓴᕋᓛᑦᑎᓐᓂᒃ, ᐃᓚᐅᖃᑕᐅᓚᐅᖅᑐᓂᒃ ᑕᒫᓂ 

ᖃᐅᔨᓴᖅᑐᑎᒃ ᖁᑦᑎᒃᑐᕐᒥᒃ,” ᐅᖃᖅᓯᒪᔪᖅ ᒥᓂᔅᑕ ᓲᓴᒃ. “ᖃᐅᔨᒪᓪᓚᕆᓐᓂᖏᑦ ᐅᑭᐅᖅᑕᖅᑐᒥᒃ 

ᐊᑑᑎᖃᒻᒪᕆᑦᑐᑦ ᑲᓇᑕ ᓇᒻᒥᓂᖃᕐᓂᖓᓄᑦ ᓇᓗᓇᐃᖅᓯᒋᐊᖅᑐᓂ.”

ᐃᓚᐅᖃᑕᐅᔪᑦ ᑐᙵᓱᑦᑎᑦᓯᒍᓐᓇᓚᐅᖅᑐᑦ ᐅᑎᖅᑎᑕᐅᓂᖓᓂᒃ ᐅᓇᓕᑦᓴᕋᓛᑦ ᖃᐅᔨᓴᕆᐊᖅᑐᖅᓂᖏᓐᓂᒃ, 

ᐃᓚᐅᖃᑕᐅᓚᐅᖅᑐᑦ ᑕᐃᓂᔅ ᓯᐅᕆᐊᔅ ᕿᒧᑦᓯᒃᑯᑦ ᖃᐅᔨᓴᕆᐊᖅᑐᖃᑕᐅᔪᑦ, ᑕᑯᒋᐊᖅᑐᑎᒃ 

ᓴᖅᑭᔮᖅᑎᑕᐅᔪᓂᒃ, ᐃᓚᒋᔭᐅᓪᓗᑎᒃ ᑐᓚᑦᑕᕐᕕᒻᒥ ᖃᐅᔨᓴᖅᑎᐅᓪᓗᑎᒃ ᐊᖅᑲᐅᒪᔫᖅᑎᓂᒃ, 

ᐃᓚᐅᖃᑕᐅᓪᓗᑎᓪᓗ ᐱᔭᕇᕈᓯᖅᑐᓂ ᒪᓕᑦᑎᒌᑦᑐᓂ.



“ᑭᒡᒐᖅᑐᐃᔨᐅᓪᓗᖓ ᐃᖅᑲᓇᐃᔭᖅᐸᑦᑐᓄᑦ ᓄᓇᖃᖅᑐᓄᓪᓗ ᖁᑦᓯᑦᑐᒥ, ᑲᑐᔾᔨᖃᑎᒌᓐᓂᖏᑦ ᐅᓇᓕᑦᓴᕋᓛᑦ 

ᑲᓇᑕᒥᓗ ᐅᓇᓕᑦᓴᔭᐃᑦ ᑲᑐᔾᔨᖃᑎᒌᑦᓯᐊᕐᓂᐅᔪᑦ ᓇᓗᓇᐃᖅᓯᓯᒪᒍᑕᐅᓂᐊᖅᑐᑦ ᓇᒻᒥᓂᖃᕐᓂᕗᑦ 

ᓴᙱᔫᖏᓐᓇᖁᓪᓗᒋ,” ᐅᖃᖅᓯᒪᔪᖅ ᕌᓐ ᐊᓕᐊᑦ.

ᑕᑯᒋᐊᕈᒃ ᖃᕆᓴᐅᔭᒃᑯᑦ ᑐᑭᓯᒋᐊᕐᕕᒃ ᓯᕗᓕᖅᑎᐅᑉ ᐊᓪᓚᕝᕕᖓᓄᑦ ᐊᔾᔨᙳᐊᓂᒃ ᐅᓪᓗᒥᒧᓪᓗ 

ᖃᓄᐃᓕᐅᕈᑕᐅᓯᒪᔪᓂᒃ ᐅᓇᓕᑦᓴᔭᐃᑦ ᖃᐅᔨᓴᕐᓂᖏᑦ ᓄᓇᓕᕗᑦ 10 ᐅᕙᓂ www.premier.gov.nu.ca.

###

ᐄᒪᓕ ᕗᑦᔅ ᑐᕇᓴ ᕼᐃᐅᔅ ᕌᓐ ᐊᓕᐊᑦ

ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ ᒥᓂᔅᑕ ᓲᓴᒃ ᐃᑲᔪᖅᑎᖓ ᒪᓕᒐᓕᐅᖅᑎ ᖁᑦᑎᒃᑐᕐᒧᑦ

ᓯᕗᓕᖅᑎᐅᑉ ᐊᓪᓚᕝᕕᖓᓂ

 (867) 975-5059  (867) 975-5001  (867) 975-5015
 ewoods@gov.nu.ca  thughes@gov.nu.ca  relliott@qiniq.com

ᐱᕙᓪᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖅᐳᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᙵᑦ:

News releases are available in Inuktitut, English, Inuinnaqtun and French on
Tuhaqtaghat ittut Inuktitut, Qablunaatitut, Inuinnaqtun Uiviititullu talvani

Les communiqués de presse sont disponibles en inuktitut, en anglais, en inuinnaqtun et en français à:

http://www.gov.nu.ca.

